
Għaliex nipprovdu din l-Opinjoni 

Bażi legali 
01 Nipprovdu din l-Opinjoni skont l-Artikolu 287(4) tat-Trattat dwar il-Funzjonament tal-Unjoni 

Ewropea (TFUE). Fis-17 ta’ Diċembru 2025, il-Parlament Ewropew talab formalment 
liIl-Qorti Ewropea tal-Awdituri (QEA) biex tikkummenta dwar il-proposta tal-Kummissjoni 
tas-16 ta’ Lulju 2025 għal Regolament li jistabbilixxi l-programm Erasmus+ 
għall-perjodu 2028–2034 (COM(2025) 549 final).  

02 F’konformità mal-mandat istituzzjonali tagħna, qed nipprovdu din l-Opinjoni biex 
nappoġġaw il-proċess leġiżlattiv permezz ta’ osservazzjonijiet dwar il-fasla, il-governanza, 
l-implimentazzjoni finanzjarja, l-ambjent tal-kontroll u r-riskji potenzjali tal-programm 
propost. L-Anness I jelenka l-pubblikazzjonijiet tal-QEA li kkonsultajna meta ħejjejna din 
l-Opinjoni. 

03 Qisna wkoll dispożizzjonijiet rilevanti tar-Regolament Finanzjarju, il-valutazzjoni tal-impatt 
tal-Kummissjoni dwar il-programm, u s-sejbiet rilevanti mix-xogħol tal-awditjar li wettaqna. 

Kuntest 
04 Il-proposta tistabbilixxi l-programm Erasmus+ għall-qafas finanzjarju pluriennali 

(QFP) 2028–2034. Minbarra l-abbozz tat-test tar-regolament, il-proposta tinkludi: 
memorandum ta’ spjegazzjoni li jiġbor fil-qosor il-kuntest tal-proposta, dikjarazzjoni 

Introduzzjoni 

https://eur-lex.europa.eu/eli/treaty/tfeu_2016/art_287/oj/mlt
https://www.eca.europa.eu/mt
https://eur-lex.europa.eu/legal-content/mt/TXT/?uri=COM:2025:549:FIN
https://eur-lex.europa.eu/eli/reg/2024/2509/oj?locale=mt
https://eur-lex.europa.eu/legal-content/MT/TXT/?uri=CELEX%3A52025SC0550

finanzjarja u diġitali leġiżlattiva u r-riżultati tal-evalwazzjonijiet ex post, il-konsultazzjonijiet 
mal-partijiet ikkonċernati u l-valutazzjoni tal-impatt. 

05 Erasmus+ huwa l-programm ewlieni tal-UE li jappoġġa l-edukazzjoni, it-taħriġ, iż-żgħażagħ 
u l-isport fl-Ewropa u lil hinn minnha. Bħala parti mill-għan ġenerali tal-Kummissjoni 
għall-QFP 2028–2034 li tissimplifika l-arkitettura baġitarja billi tnaqqas l-għadd ta’ 
programmi minn 52 għal 161, il-Kummissjoni qed tipproponi li ż-żewġ programmi tal-UE li 
jeżistu bħalissa jingħaqdu f’regolament wieħed:  

— Erasmus+, il-Programm tal-UE għall-edukazzjoni u taħriġ, żgħażagħ u sport, stabbilit 
bir-Regolament (UE) 2021/817; u  

— il-programm tal-Korp Ewropew ta’ Solidarjetà (KES), stabbilit bir-Regolament 
(UE) 2021/888. 

06 Il-programm Erasmus+ futur huwa strutturat madwar żewġ pilastri, u dawn huma: 

— opportunitajiet ta’ apprendiment għal kulħadd, b’appoġġ għall-mobbiltà 
tal-apprendiment fl-oqsma kollha u l-opportunitajiet ta’ volontarjat fil-qasam taż-
żgħażagħ minn naħa waħda u l-opportunitajiet ta’ żvilupp tat-talent u tal-eċċellenza 
min-naħa l-oħra. Ikopri wkoll il-Korp Volontarju Ewropew ta’ Għajnuna Umanitarja 
(EVHAC); u 

— il-bini tal-kapaċitajiet, li jgħaqqad il-kooperazzjoni bejn l-organizzazzjonijiet u 
l-istituzzjonijiet u l-appoġġ għall-iżvilupp tal-politika, li jkopri l-oqsma kollha 
tal-edukazzjoni u t-taħriġ, iż-żgħażagħ u l-isport. 

07 Għall-QFP 2028–2034, il-Kummissjoni tipproponi li żżid bil-bosta l-baġit ta’ Erasmus+ għal 
bejn wieħed u ieħor EUR 40.8 biljun fi prezzijiet attwali (EUR 36.2 biljun fi prezzijiet 
tal-2025). Dan jitqabbel ma’ baġit allokat ta’ bejn wieħed u ieħor EUR 27.3 biljun fi 
prezzijiet attwali (EUR 27.8 biljun fi prezzijiet tal-2025) matul il-perjodu ta’ 
programmazzjoni 2021–2027 għal Erasmus+, bil-Korp Ewropew ta’ Solidarjetà inkluż, 
jiġifieri l-Kummissjoni tipproponi żieda fil-baġit ta’ 49 % bil-prezzijiet attwali (30 % 
bil-prezzijiet tal-2025).  

 
1 SWD(2025) 570,, is-sommarju eżekuttiv, p. 2. 

https://eur-lex.europa.eu/eli/reg/2021/817/oj/mlt
https://eur-lex.europa.eu/eli/reg/2021/888/oj/mlt
https://eur-lex.europa.eu/eli/reg/2021/888/oj/mlt
https://eur-lex.europa.eu/legal-content/EN/TXT/PDF/?uri=CELEX:52025SC0570R(01)

08 Mil-lat ta’ implimentazzjoni u forom ta’ finanzjament, il-proposta tal-Kummissjoni tistipula 
li2:  

— Il-finanzjament tal-UE jista’ jingħata fi kwalunkwe forma f’konformità mar-
Regolament Finanzjarju, b’mod partikolari għotjiet, premjijiet, akkwist, u 
donazzjonijiet mhux finanzjarji; u 

— il-modalità għall-għoti prestabbilita għall-finanzjament tal-għotjiet jenħtieġ li tkun 
finanzjament mhux marbut mal-kostijiet jew, “meta jkun meħtieġ”, opzjonijiet ta’ 
kostijiet issimplifikati. Madankollu, il-proposta ma teskludix ir-rimborż fil-forma ta’ 
kostijiet eliġibbli reali, f’dawk il-każijiet “meta l-objettivi ta’ azzjoni ma jkunux jistgħu 
jinkisbu mod ieħor”. 

09 Minħabba d-diversità tal-attivitajiet koperti minn Erasmus+, u ż-żieda fil-baġit allokat, 
il-konsolidazzjoni f’qafas uniku toħloq il-ħtieġa ta’ arranġamenti ċari ta’ governanza, 
allokazzjoni trasparenti tar-riżorsi u mekkaniżmi robusti ta’ monitoraġġ u evalwazzjoni. 
F’dan l-isfond, l-osservazzjonijiet tagħna f’din l-Opinjoni jiffukaw fuq jekk il-proposta 
tinkludix l-elementi meħtieġa biex żgur ikun hemm ġestjoni finanzjarja tajba, 
implimentazzjoni trasparenti u responsabbli li tinkludi l-legalità u r-regolarità tal-infiq 
tal-UE, kejl effettiv tal-prestazzjoni, protezzjoni tal-interessi finanzjarji tal-UE, u 
arranġamenti ċari ta’ governanza, f’konformità mat-TFUE u r-Regolament Finanzjarju. 

10 Fl-aħħar nett, jenħtieġ li din l-Opinjoni titqies flimkien mal-Opinjoni tal-QEA3 rigward 
il-proposta dwar il-qafas ta’ prestazzjoni, li għandha l-għan li tipprovdi l-qafas 
għall-valutazzjoni tal-prestazzjoni u t-traċċar tal-baġit fil-QFP 2028–2034. 

 
2 COM(2025) 549, l-Artikolu 12(4) u 12(5). 

3 L-Opinjoni 10/2026. 

https://eur-lex.europa.eu/eli/reg/2024/2509/oj?locale=mt
https://eur-lex.europa.eu/eli/treaty/tfeu_2016/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/legal-content/MT/TXT/?uri=CELEX%3A52025PC0549
https://www.eca.europa.eu/mt/publications/OP-2026-10

11 Il-messaġġi prinċipali tal-Opinjoni tagħna huma miġbura fil-qosor fil-Kaxxa 1 hawn taħt u 
jkomplu jiġu elaborati fit-taqsimiet li ġejjin. 

Kaxxa 1 

Messaġġi prinċipali mad-daqqa t’għajn 

Valur miżjud tal-UE: Mix-xogħol tagħna fuq perjodi ta’ programmazzjoni preċedenti 
nnutajna li Erasmus+, wieħed mill-aktar programmi emblematiċi tal-UE, ħoloq għadd 
kbir ta’ forom ta’ valur miżjud tal-UE. Madankollu, għall-kuntrarju tar-regolamenti 
preċedenti, il-proposta Erasmus+ ma tipprovdix artikolu ddedikat dwar il-valur miżjud 
tal-UE. Intennu l-messaġġ tagħna li d-dibattitu pubbliku u t-teħid ta’ deċiżjonijiet ikunu 
jibbenefikaw mill-applikazzjoni ta’ definizzjoni komuni ta’ valur miżjud tal-UE għall-
aħjar użu tal-fondi tal-UE (il-paragrafi 12–18). 

L-allinjament tal-objettivi tal-infiq mal-prijoritajiet ta’ politika għall-UE kollha: 
Il-proposta hija allinjata mad-dokumenti ta’ politika strateġika tal-Kummissjoni u 
tal-Kunsill għall-perjodu 2024–2029, kif ukoll ma’ diversi politiki oħra tal-UE rilevanti 
għall-objettivi tal-programm Erasmus+ (il-paragrafi 19–22).  

Flessibbiltà tal-baġit: Iż-żieda fil-baġit ta’ Erasmus+ b’49 % bil-prezzijiet attwali jew 
30 % bil-prezzijiet tal-2025 meta mqabbel mal-perjodu attwali ma kinitx appoġġata 
minn analiżi kwantitattiva. Biex tippermetti l-flessibbiltà, il-Kummissjoni ma indikatx 
fil-proposta tagħha kif il-baġit allokat se jinqasam bejn il-pilastri differenti li jirfdu 
l-proposta, u l-azzjonijiet u s-sottoazzjonijiet ta’ bażi. Dan se jiddependi mill-ħtieġa. 
Il-proposta tipprovdi wkoll flessibbiltà biex ir-riżorsi jiġu riallokati lejn u minn 
programmi taħt ġestjoni kondiviża, mingħajr ma titlob l-ebda ġustifikazzjoni f’każijiet 
bħal dawn. Inqisu li l-proposta jenħtieġ li tirrikjedi li d-deċiżjoni ta’ riallokazzjoni tkun 
debitament ġustifikata f’kull każ u jenħtieġ li tittieħed biss f’koordinazzjoni bejn 
il-Kummissjoni u l-Istati Membri. Barra minn hekk, tmiem il-perjodu ta’ eliġibbiltà u 

Messaġġi prinċipali 

l-limitu massimu fuq in-nefqa teknika u amministrattiva mhumiex iddefiniti 
fil-proposta, meta fil-fatt jenħtieġ li jkun il-każ (il-paragrafi 23–28). 

Simplifikazzjoni tal-programm u tal-proċeduri: Il-proposta tgħaqqad il-programm 
attwali Erasmus+ u dak tal-Korp Ewropew ta’ Solidarjetà fi programm wieħed. Dan jaf 
joffri benefiċċji mil-lat ta’ simplifikazzjoni u amministrazzjoni kondiviża. Madankollu, se 
jinvolvi wkoll it-tneħħija tar-regoli ta’ eliġibbiltà għall-azzjonijiet ta’ solidarjetà u 
għajnuna umanitarja mit-test tar-regolament, u l-istabbiliment tagħhom fil-programmi 
ta’ ħidma. Billi dan jaf joħloq riskji għall-prestazzjoni, il-konformità u t-trasparenza ta’ 
dak l-infiq, inqisu li dawn jenħtieġ li jiġu speċifikati fil-proposta (il-paragrafi 29–32). 

Qafas ta’ prestazzjoni: Ninnutaw li l-indikaturi tal-output u tar-riżultati stabbiliti 
fl-Anness I tar-regolament dwar il-qafas ta’ prestazzjoni propost jidhru li mhumiex 
biżżejjed biex jivvalutaw l-effettività, l-effiċjenza, u l-valur għall-flus ta’ Erasmus+. Barra 
minn hekk, il-fatt li ma hemmx sett ta’ indikaturi ddefiniti b’mod ċar u obbligatorju, 
flimkien man-natura ta’ spiss vaga u interpretattiva tal-oqsma ta’ intervent, ikun 
jimmina l-kumparabbiltà fost l-Istati Membri u jdgħajjef l-aggregazzjoni 
tal-informazzjoni dwar il-prestazzjoni għal dan il-programm fil-livell tal-UE. Intennu 
wkoll konklużjoni li ġejja minn xogħol tal-awditjar preċedenti: li l-finanzjament mhux 
marbut mal-kostijiet jaf ma jkunx l-aktar mekkaniżmu ta’ finanzjament xieraq f’ċerti 
każijiet billi fih innifsu mhuwiex ibbażat fuq il-prestazzjoni (il-paragrafi 33–42). 

Konformità, trasparenza, akkontabbiltà u traċċabbiltà tal-infiq: Il-proposta tibni fuq 
is-sistema ta’ kontroll attwali u żżomm il-proċeduri li hemm bħalissa għall-korpi 
involuti. Il-modalità għall-għoti prestabbilita għall-għotjiet hija l-finanzjament mhux 
marbut mal-kostijiet. Madankollu, abbażi tat-tagħlimiet meħuda tagħna dwar din 
il-forma ssimplifikata ta’ appoġġ, nikkonkludu li, f’ċerti każijiet, din tista’ tkun nieqsa 
mit-trasparenza u jaf tkun assoċjata ma’ arranġamenti dgħajfa ta’ akkontabbiltà u 
kontroll. Jenħtieġ li jkun hemm aktar ċarezza dwar meta jenħtieġ li jiġu applikati modi 
alternattivi, dwar l-użu tal-mekkaniżmi ta’ finanzjament, u dwar ir-rwoli u 
r-responsabbiltajiet rispettivi meħtieġa fil-livell tal-UE u dak nazzjonali, biex jinkiseb 
livell sodisfaċenti ta’ konformità, ġestjoni finanzjarja tajba, trasparenza, akkontabbiltà 
u traċċabbiltà fil-mod kif jintefqu l-fondi (il-paragrafi 43–49). 

Mandat tal-awditjar tal-QEA: Ir-regolament propost se jiġi implimentat taħt ġestjoni 
diretta jew indiretta. Nitolbu lil-leġiżlatur biex jiddikjara b’mod ċar id-drittijiet 
tal-awditjar tagħna fil-proposta leġiżlattiva tiegħu, inkluż billi dawn jirrigwardaw 
benefiċjarji f’“pajjiżi terzi” (il-paragrafi 50–53). 

Valur miżjud tal-UE 
12 Erasmus+ għandu l-potenzjal li jiġġenera valur miżjud li l-Istati Membri, l-individwi jew 

l-organizzazzjonijiet ma jkunux jistgħu jiksbu sal-istess grad waħedhom. Il-mobbiltà 
tal-apprendiment tesponi lil dawk involuti għal diversi metodi ta’ tagħlim u taħriġ 
f’ambjenti istituzzjonali u soċjali differenti. Għall-organizzazzjonijiet, il-kooperazzjoni 

transfruntiera fl-oqsma tal-edukazzjoni, iż-żgħażagħ jew l-isport tiffaċilita l-apprendiment u 
l-iskambji ta’ prattiki tajba. Barra minn hekk, permezz ta’ azzjonijiet implimentati fi sħubija 
ma’ “pajjiżi terzi”, il-programm iġib miegħu dimensjoni internazzjonali. 

13 Fir-Rapport Speċjali 22/2018 tagħna dwar il-mobbiltà taħt Erasmus+, għidna li 
“l-mobbiltà Erasmus+ toħloq aktar forom ta’ Valur Miżjud Ewropew” minn dawk meħtieġa 
mill-Artikolu 3 tar-Regolament (UE) Nru 1288/2013. F’dan il-kuntest, enfasizzajna li 
Erasmus+ għandu “rwol ewlieni fit-tisħiħ tal-mobbiltà għat-tagħlim barra mill-pajjiż u 
għandu effett pożittiv fuq l-attitudni tal-parteċipanti lejn l-UE” u jkabbar is-“sens ta’ identità 
Ewropea” tagħhom, effetti li l-pajjiżi ma jkunux jistgħu jiksbu jekk jaġixxu waħedhom. Barra 
minn hekk, indikajna modi ulterjuri li bihom Erasmus+ ipprovda valur miżjud tal-UE, bħal:  

— l-introduzzjoni tal-Karta Erasmus għall-Edukazzjoni Għolja, bħala garanzija tal-kwalità 
tal-korsijiet li jingħataw fl-Ewropa kollha; 

— it-trawwim tal-kooperazzjoni bejn l-universitajiet biex jappoġġaw il-mobbiltà 
tal-istudenti u tal-persunal; 

— l-iżvilupp tal-ħiliet lingwistiċi tal-parteċipanti; 

— diplomazija arrikkita, bħala parti mill-politika tal-viċinat u tal-iżvilupp tal-UE; u 

— prominenza u prestiġju akbar tal-edukazzjoni u t-taħriġ vokazzjonali. 

14 L-Artikolu 4 tar-Regolament Erasmus+ attwali jistipula li l-programm “għandu jappoġġa 
biss dawk l-azzjonijiet u l-attivitajiet li jippreżentaw valur miżjud Ewropew potenzjali […] 
pereżempju, permezz: (a) tal-karattru tranżnazzjonali tagħhom, b’mod partikolari 
fir-rigward tal-mobbiltà għat-tagħlim u l-kooperazzjoni bl-għan li jiksbu impatt sistemiku 
sostenibbli […]”. Ninnutaw li din id-dispożizzjoni ma nżammitx fis-seħħ fir-regolament 
propost. Minflok, għall-perjodu 2028–2034, il-kunċett ta’ valur miżjud tal-UE jissemma 
bħala prinċipju gwida fil-memorandum ta’ spjegazzjoni għall-proposta u fid-dikjarazzjoni 
finanzjarja u diġitali leġiżlattiva, fejn huwa ddefinit bħala l-valur li jirriżulta mill-azzjoni 
tal-UE, li huwa addizzjonali għall-valur li kieku kien jinħoloq mill-Istati Membri waħedhom.  

15 Fil-memorandum ta’ spjegazzjoni tal-proposta, il-Kummissjoni ddikjarat li “Il-valur miżjud 
tal-finanzjament tal-UE fl-oqsma ta’ politika koperti mill-Programm ġie rikonoxxut b’mod 
wiesa’ mir-rispondenti għall-konsultazzjoni pubblika miftuħa mwettqa mill-Kummissjoni 
għall-QFP il-ġdid, bil-maġġoranza l-kbira tenfasizza l-importanza tiegħu”. 

https://www.eca.europa.eu/mt/publications/SR18_22
https://eur-lex.europa.eu/legal-content/MT/TXT/PDF/?uri=CELEX:32013R1288
https://eur-lex.europa.eu/eli/reg/2021/817/oj/mlt

16 Kif iddikjarat fir-Rapport Analitiku 03/2025 tagħna dwar l-opportunitajiet għall-QFP ta’ 
wara l-2027 u kif irrappurtat fl-Opinjonijiet tagħna għall-QFP 2028–20344, inqisu li l-kunċett 
ta’ valur miżjud tal-UE jenħtieġ li jinftiehem bl-istess mod mill-istituzzjonijiet kollha tal-UE, 
u jiġi stabbilit f’dikjarazzjoni politika xierqa jew fil-leġiżlazzjoni tal-UE sabiex ikun 
kompletament effettiv. Fi kliem ieħor, il-valur miżjud tal-UE jista’ jinkiseb u jitkejjel b’mod 
effettiv biss jekk ikun iddefinit b’mod ċar u applikat b’mod konsistenti. 

17 Fi Frar 2025, fil-Komunikazzjoni tagħha dwar il-perkors lejn il-QFP li jmiss, il-Kummissjoni 
kienet iddikjarat li l-baġit futur tal-UE jenħtieġ li jiffoka fuq sfidi komuni fejn l-infiq fil-livell 
Ewropew jiġġenera l-ogħla valur miżjud tal-UE. Madankollu, aħna ninnutaw li la l-qafas 
legali attwali tal-UE u lanqas il-proposti tal-Kummissjoni għall-QFP li jmiss ma jipprovdu 
definizzjoni tal-kunċett ta’ valur miżjud tal-UE. Il-valur miżjud tal-UE huwa ddefinit fil-linji 
gwida tal-Kummissjoni Ewropea għal regolamentazzjoni aħjar bħala “l-valur addizzjonali li 
jirriżulta mill-intervent tal-UE lil hinn minn dak li kieku jiksbu l-Istati Membri waħedhom”5, 
jew “il-benefiċċji li ġġib magħha l-azzjoni tal-UE, bħall-ekonomiji ta’ skala jew l-ilħuq 
tal-objettivi ta’ politika b’mod aktar effiċjenti (irħas) fil-livell tal-UE”6. 

18 B’mod ġenerali, u kif diġà semmejna fir-Review 01/2018 tagħna, li ħejjejna qabel 
il-QFP 2021–2027, inqisu li d-dibattitu pubbliku u t-teħid ta’ deċiżjonijiet dwar il-QFP li 
jmiss ikunu jibbenefikaw li kieku jkun hemm definizzjoni maqbula u applikata b’mod 
konsistenti tal-valur miżjud tal-UE. In-nuqqas ta’ definizzjoni tal-valur miżjud jibqa’ sfida, u 
għalhekk intennu dan il-punt għall-proposta attwali.  

L-allinjament tal-objettivi tal-infiq 
mal-prijoritajiet ta’ politika għall-UE kollha 

19 L-Artikolu 3 tar-regolament propost jistabbilixxi l-objettivi ġenerali u speċifiċi 
tal-programm Erasmus+ għall-perjodu 2028–2034 (il-Figura 1). 

 
4 L-Opinjonijiet 01/2026, 02/2026, 06/2026, 07/2026, 08/2026, 09/2026, 10/2026 u 11/2026. 

5 Il-linji gwida għal regolamentazzjoni aħjar, p. 25.  

6 Ibid., p. 34. 

https://www.eca.europa.eu/mt/publications?ref=rv-2025-03
https://eur-lex.europa.eu/legal-content/MT/TXT/?uri=CELEX:52025DC0046
https://commission.europa.eu/law/law-making-process/better-regulation/better-regulation-guidelines-and-toolbox_mt
https://commission.europa.eu/law/law-making-process/better-regulation/better-regulation-guidelines-and-toolbox_mt
https://www.eca.europa.eu/mt/publications/Briefing_paper_MFF
https://www.eca.europa.eu/mt/publications/OP-2026-01
https://www.eca.europa.eu/mt/publications/OP-2026-02
https://www.eca.europa.eu/mt/publications/OP-2026-06
https://www.eca.europa.eu/mt/publications/OP-2026-07
https://www.eca.europa.eu/mt/publications/OP-2026-08
https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-10
https://www.eca.europa.eu/mt/publications/OP-2026-11
https://commission.europa.eu/law/law-making-process/better-regulation/better-regulation-guidelines-and-toolbox_mt

Figura 1 | Objettivi ġenerali u speċifiċi tal-proposta Erasmus+ 

 
Sors: il-QEA, abbażi tal-Artikolu 3 tal-proposta Erasmus+ (COM(2025) 549 final). 

20 Il-proposta hija allinjata mal-objettivi ddikjarati fil-prijoritajiet tal-Kummissjoni 
għall-perjodu 2024–2029. B’mod partikolari: 

— il-prijorità “Nappoġġaw lin-nies, insaħħu s-soċjetajiet tagħna u l-mudell soċjali 
tagħna” tindika li l-impenn li “se nsaħħu l-Erasmus+ — inkluż għat-taħriġ 
vokazzjonali — sabiex aktar nies ikunu jistgħu jibbenefikaw minnu” huwa meqjus 
bħala “kruċjali għan-nies biex jiżviluppaw il-ħiliet u joħolqu esperjenzi kondiviżi u 
fehim aħjar ta’ xulxin”; u 

— wieħed mill-pilastri tal-pjan tal-Kummissjoni għall-prosperità u l-kompetittività 
sostenibbli għandu l-għan li jindirizza d-diskrepanza fil-ħiliet u fix-xogħol billi 
jistabbilixxi l-“Unjoni tal-Ħiliet”7 u “tiffoka fuq l-investiment, it-tagħlim għall-adulti u 

 
7 COM(2025) 90 final.  

Li jikkontribwixxi għal Ewropa reżiljenti, kompetittiva 
u koeżiva billi jippromwovi apprendiment tul il-ħajja 

ta’ kwalità għolja, isaħħaħ il-ħiliet u l-kompetenzi 
għall-ħajja u għall-impjiegi għal kulħadd, filwaqt li 

jrawwem il-valuri tal-Unjoni, il-parteċipazzjoni 
demokratika u soċjetali, is-solidarjetà, l-inklużjoni 

soċjali u l-opportunitajiet indaqs, fl-UE u lil hinn 
minnha billi:

irawwem sens ta’ identità 
Ewropea u ċittadinanza attiva, 
isaħħaħ is-solidarjetà u l-
parteċipazzjoni attiva fis-soċjetà 
u d-demokrazija

irawwem il-kwalità, l-inklużjoni, l-
ekwità, is-sostenibbiltà, il-
kreattività, l-innovazzjoni, l-
eċċellenza u l-kollaborazzjoni 
transfruntiera

jinvolvi liż-żgħażagħ u jagħtihom 
is-setgħa li jakkwistaw u 
jiżviluppaw kompetenzi 
professjonali u personali, li 
jipparteċipaw b’mod attiv fis-
soċjetà u d-demokrazija u 
jinvolvihom fil-proġett Ewropew

jappoġġa l-iżvilupp tal-politika, 
inkluż għaċ-ċirkolazzjoni tal-
ħiliet, billi jħaffef ir-riformi u l-
modernizzazzjoni fil-livell tas-
sistemi

jipprovdi liż-żgħażagħ 
opportunitajiet faċilment 
aċċessibbli biex jinvolvu ruħhom 
f’attivitajiet ta’ solidarjetà u 
attivitajiet umanitarji 

jippromwovi l-Mudell Ewropew 
tal-Isport

jappoġġa t-titjib tal-edukazzjoni, 
tal-ħiliet u tal-kompetenzi

https://eur-lex.europa.eu/legal-content/mt/TXT/?uri=COM%3A2025%3A549%3AFIN
https://eur-lex.europa.eu/legal-content/MT/TXT/?uri=celex:52025DC0090

tul il-ħajja, iż-żamma tal-ħiliet u r-rikonoxximent ta’ tipi differenti ta’ taħriġ biex in-nies 
ikunu jistgħu jaħdmu madwar l-Unjoni tagħna”; il-Kummissjoni tqis li huwa ta’ 
importanza kbira li tinkorpora t-tagħlim tul il-ħajja fl-edukazzjoni u l-karrieri u 
tappoġġa t-taħriġ u l-prospetti tal-karriera tal-għalliema fl-azzjonijiet tagħha. 

21 Il-proposta hija allinjata wkoll mad-dokumenti ta’ politika tal-Kunsill: 

— l-aġenda strateġika 2024–2029, li tidħol għall-impenn li tinvesti fil-ħiliet, it-talent u 
l-edukazzjoni tan-nies, u li tħeġġeġ il-mobbiltà tat-talenti fi ħdan l-UE; 

— l-Istrateġija Ewropea għaż-Żgħażagħ (2019–2027), li tenfasizza l-importanza ta’ 
Erasmus+ li jappoġġa l-iskambji taż-żgħażagħ, il-kooperazzjoni, u l-azzjoni kulturali u 
ċivika; u 

— il-Pjan ta’ Ħidma tal-Unjoni Ewropea għall-Isport (l-
1 ta’ Lulju 2024 — il-31 ta’ Diċembru 2027), li jilqa’ l-azzjonijiet sportivi ta’ Erasmus+ 
relatati mal-mobbiltà tal-persunal li jaħdem f’organizzazzjonijiet sportivi, bħala mezz 
biex jittejbu l-kompetenza u l-kwalifiki tagħhom. 

22 Barra minn hekk, fir-Riżoluzzjoni tiegħu tas-16 ta’ Jannar 2024 dwar l-implimentazzjoni 
tal-programm Erasmus+, il-Parlament Ewropew għaraf li Erasmus+ mhux biss “kien forza 
mexxejja għaż-Żona Ewropea tal-Edukazzjoni u għandu jkompli jwieġeb għax-xejriet futuri 
fl-edukazzjoni biex ilaħħaq mal-bidla fis-soċjetà u fit-teknoloġija” iżda li l-programm “huwa 
kruċjali fit-trawwim ta’ sens Ewropew ta’ appartenenza u ta’ fehim bejn kulturi differenti, li 
jippermetti t-tisħiħ ta’ identità Ewropea li teżisti flimkien mal-identitajiet nazzjonali”. 

Flessibbiltà tal-baġit 
23 Għall-QFP 2028–2034, il-Kummissjoni tipproponi żieda tal-baġit kollu kemm hu tal-QFP 

f’rata ta’ 59 % bil-prezzijiet attwali (39 % bil-prezzijiet tal-2025) meta mqabbel 
mal-perjodu 2021–20278. Għal Erasmus+, il-Kummissjoni qed tipproponi żieda fil-baġit ta’ 
49 % bil-prezzijiet attwali (30 % bil-prezzijiet tal-2025). B’riżultat ta’ dan, Erasmus+ se 
jirrappreżenta bejn wieħed u ieħor 7 % tal-baġit ta’ EUR 589.6 biljun għall-Intestatura 2 
“Kompetittività, prosperità u sigurtà” tal-QFP 2028–2034. Madankollu, il-valutazzjoni 
tal-impatt9 li takkumpanja l-proposta ma fiha l-ebda analiżi kwantitattiva u ma tipprovdi 
l-ebda spjegazzjoni ċara għal din iż-żieda. F’konformità mal-prinċipju tat-trasparenza u tal-
ġestjoni finanzjarja tajba, jenħtieġ li l-proposta tinkludi informazzjoni finanzjarja ċara u turi 

 
8 COM(2025) 571 final. 

9 SWD(2025) 550. 

https://www.consilium.europa.eu/media/4aldqfl2/2024_557_new-strategic-agenda.pdf
https://eur-lex.europa.eu/legal-content/MT/TXT/?uri=uriserv%3AOJ.C_.2018.456.01.0001.01.MLT&toc=OJ%3AC%3A2018%3A456%3AFULL
https://eur-lex.europa.eu/eli/C/2024/3527/oj/mlt
https://eur-lex.europa.eu/eli/C/2024/3527/oj/mlt
https://www.europarl.europa.eu/doceo/document/TA-9-2024-0007_MT.html
https://eur-lex.europa.eu/legal-content/MT/TXT/?uri=CELEX%3A52025PC0571
https://eur-lex.europa.eu/legal-content/MT/TXT/?uri=CELEX%3A52025SC0550

kemm mill-finanzjament miżjud huwa ġġustifikat, pereżempju, billi testendi l-kamp ta’ 
applikazzjoni tal-azzjonijiet jew tal-parteċipanti eliġibbli, billi żżid l-għadd ta’ attivitajiet jew 
ta’ parteċipanti li se jiġu ffinanzjati, jew billi tieħu inkunsiderazzjoni l-effett tal-inflazzjoni10. 

24 Il-proposta tal-Kummissjoni għandha l-għan li ttejjeb il-flessibbiltà tal-baġit billi tistabbilixxi 
baġit għall-programm Erasmus+ kollu kemm hu, iżda mingħajr allokazzjonijiet indikattivi 
tal-baġit għal kull wieħed mill-pilastri jew għall-azzjonijiet ta’ bażi u s-sottoazzjonijiet 
tagħhom. Filwaqt li l-baġit jaf jirrikjedi ċertu grad ta’ flessibbiltà biex jiġu indirizzati sfidi 
mhux mistennija jew xenarji li qed jevolvu, huwa importanti wkoll li l-arranġamenti ta’ 
flessibbiltà ma jikkompromettux l-akkontabbiltà u t-trasparenza fl-użu tal-fondi tal-UE, u li 
jsibu bilanċ bejn il-prevedibbiltà u l-flessibbiltà. 

25 Il-memorandum ta’ spjegazzjoni jiġġustifika n-nuqqas ta’ allokazzjoni baġitarja skont 
il-pilastru u/jew azzjoni mill-ħtieġa għal flessibbiltà fir-rispons għall-“ambjent ekonomiku, 
soċjali u ġeopolitiku li qiegħed jinbidel malajr”. Il-fużjoni tal-programmi tippermetti li 
l-Kummissjoni tibdel il-fokus tagħha u tindirizza oqsma ta’ prijorità oħra li jaf jirriżultaw. 
Iżda bidliet ta’ dan it-tip inaqqsu l-prevedibbiltà għall-awtoritajiet nazzjonali inkarigati 
mill-implimentazzjoni. Bidliet sinifikanti fil-programmi jistgħu wkoll ifixklu l-ippjanar fit-tul u 
jdgħajfu l-istabbiltà meħtieġa għat-twassil effettiv tal-politika. Id-deċiżjonijiet 
għar-riallokazzjoni tal-fondi jenħtieġ li jittieħdu f’koordinazzjoni bejn il-Kummissjoni u 
l-Istati Membri. Djalogu ta’ dan it-tip huwa importanti biex żgur ikun hemm akkontabbiltà u 
biex il-finanzjament żgur ikun allinjat mal-ħtiġijiet lokali. 

26 Ninnutaw ukoll li l-azzjoni attwali “djalogu ta’ politika u kooperazzjoni mal-partijiet 
ikkonċernati rilevanti” ma nżammitx fis-seħħ fil-proposta bħala azzjoni identifikabbli 
separatament. Minflok, issa hija inkluża b’mod impliċitu fl-azzjoni “l-esperimentazzjoni, it-
tħejjija u l-implimentazzjoni tal-aġendi politiċi tal-Unjoni”. Mhuwiex ċar kif l-aġġustamenti 
tal-programm se jkunu aktar effiċjenti u effettivi fil-kuntest ta’ inqas attenzjoni mogħtija 
lid-djalogu ta’ politika u l-kooperazzjoni mal-partijiet ikkonċernati. F’dan il-kuntest 
ninnutaw ukoll l-istedina tal-Parlament fir-Riżoluzzjoni tiegħu tas-16 ta’ Jannar 2024 biex 
“iżommu Erasmus+ qrib in-nies u jiżguraw li jibqa’ “programm taċ-ċittadini” minn isfel għal 
fuq”. 

27 Fir-rigward tal-flessibbiltà u l-implimentazzjoni tal-baġit, il-proposta tkompli 
tippermetti — bħal fil-perjodu 2021–202711 — flessibbiltà sħiħa fit-trasferiment ta’ riżorsi 
finanzjarji mingħand u lura lil programmi taħt ġestjoni kondiviża ta’ Stat Membru (fuq talba 

 
10 L-Opinjoni 03/2026 dwar il-QFP għas-snin mill-2028 sal-2034, il-paragrafu 20. 

11 L-Artikolu 17(8) tar-Regolament (UE) 2021/817; l-Artikolu 11(4) tar-Regolament (UE) 2021/888.  

https://www.europarl.europa.eu/doceo/document/TA-9-2024-0007_MT.html
https://www.eca.europa.eu/mt/publications/OP-2026-03
https://eur-lex.europa.eu/eli/reg/2021/817/oj/mlt
https://eur-lex.europa.eu/eli/reg/2021/888/oj/mlt

tal-Istat Membru), biex “jintużaw għall-benefiċċju tal-Istat Membru kkonċernat”.12 Fir-
Rapport Speċjali 18/202513 tagħna, irrakkomandajna li “jenħtieġ li l-Kummissjoni 
tiddefinixxi l-passi u r-rwoli ewlenin għall-proċeduri ta’ riallokazzjoni u ta’ prijoritizzazzjoni 
mill-ġdid meta tidentifika riżorsi baġitarji biex tindirizza ħtiġijiet ġodda”. Għal Erasmus+, 
wieħed għad irid jara jekk l-approċċ propost ikunx jgħin l-implimentazzjoni tal-politika jew 
ikunx limitat għal assorbiment akbar tal-fondi tal-UE. Inqisu li l-proposta jenħtieġ li tirrikjedi 
li r-riallokazzjoni tkun debitament ġustifikata f’kull każ u li jiġu stabbiliti limiti kwantitattivi 
dwar kemm jista’ jitwassal finanzjament lejn/mingħand programmi taħt ġestjoni kondiviża. 
Ara wkoll l-Opinjonijiet tagħna dwar il-Fond Ewropew14 u dwar il-programm AgoraEU15. 

28 Barra minn hekk, il-proposta mhijiex speċifika biżżejjed fir-rigward taż-żewġ aspetti li ġejjin.  

— Hija tippermetti li l-approprjazzjonijiet jiddaħħlu fil-baġit tal-UE lil hinn mill-2034 biex 
“ikopru l-ispejjeż meħtieġa u biex jippermettu l-ġestjoni tal-azzjonijiet li ma jkunux 
tlestew sa tmiem il-programm”16. Madankollu, dan ma jindikax għal kemm snin dan 
ikun permess, pereżempju għal sentejn jew 3 snin wara tmiem il-perjodu ta’ 
eliġibbiltà. Dan jagħti lill-Kummissjoni lok għal diskrezzjoni fl-implimentazzjoni 
tal-programm Erasmus+, li tista’ taffettwa l-approprjazzjonijiet u l-pagamenti baġitarji 
futuri.  

— Jippermetti wkoll li parti mill-baġit tiġi allokata għall-assistenza teknika u 
amministrattiva17, iżda mingħajr ma jitqiegħed limitu massimu fuq l-ammont, jew 
perċentwal b’rata fissa fuq kull applikazzjoni għall-pagament. L-istess approċċ ġenerali 
ġie applikat fiż-żewġ QFP preċedenti. Meta ma jiġi introdott l-ebda limitu massimu 
bħal dan, ma hemm l-ebda limitu fuq il-fondi maħsuba għall-appoġġ tal-assistenza 
teknika u amministrattiva. Dan jista’ jkun għad-detriment ta’ proġetti oħra li 
l-programm, kieku, kien jiffinanzja. 

Għalhekk, nissuġġerixxu li l-proposta tindirizza dawn il-problemi. 

 
12 COM(2025) 549 final, l-Artikolu 10(2).  

13 Ir-Rapport Speċjali 18/2025 dwar il-flessibbiltà tal-baġit tal-UE, ir-Rakkomandazzjoni 3.  

14 L-Opinjoni 09/2026, il-paragrafi 64 u 65. 

15 L-Opinjoni 11/2026, il-paragrafu 28. 

16 COM(2025) 549 final, l-Artikolu 9(3).  

17 Ibid., l-Artikolu 9(4); id-Dikjarazzjoni finanzjarja u diġitali leġiżlattiva, il-paragrafu 3.2.1.1.  

https://www.eca.europa.eu/mt/publications?ref=SR-2025-18
https://eur-lex.europa.eu/legal-content/mt/TXT/?uri=COM%3A2025%3A549%3AFIN
https://www.eca.europa.eu/mt/publications?ref=SR-2025-18
https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-11
https://eur-lex.europa.eu/legal-content/mt/TXT/?uri=COM%3A2025%3A549%3AFIN

Simplifikazzjoni tal-programm u tal-proċeduri 
29 Il-proposta tgħaqqad żewġ programmi li bħalissa huma ppreżentati f’regolamenti separati: 

Erasmus+ skont ir-Regolament (UE) 2021/817 u azzjonijiet umanitarji u ta’ solidarjetà skont 
il-KES u l-EVHAC skont ir-Regolament (UE) 2021/888. Il-Kummissjoni tqis li “billi tiġbor 
fl-ambitu ta’ qafas wieħed żewġ programmi li joperaw bi proċessi simili, li jidduplikaw lil 
xulxin f’diversi oqsma (eż. fil-programm ta’ ħidma, il-monitoraġġ, il-komunikazzjoni), 
il-proposta se toffri simplifikazzjoni sinifikanti, li twassal għal effiċjenza akbar u għal 
tnaqqis fil-piż amministrattiv u fil-kostijiet ta’ implimentazzjoni”. Tabilħaqq, 
il-konsolidazzjoni ta’ żewġ programmi f’wieħed toffri benefiċċji potenzjali, 
bħall-kondiviżjoni tal-kapaċità amministrattiva. 

30 Fit-tfittxija għas-simplifikazzjoni, prattikament tneħħew ir-regoli kollha dwar l-attivitajiet ta’ 
solidarjetà u għajnuna umanitarja. Id-dispożizzjonijiet estensivi fl-Artikoli 4 sa 8 tar-
Regolament (UE) 2021/888 dwar l-implimentazzjoni ta’ dawn l-azzjonijiet u fl-Artikoli 15 
sa 18 dwar il-kundizzjonijiet għall-individwi u l-organizzazzjonijiet involuti mhux se 
jinżammu fis-seħħ. Filwaqt li, skont l-Artikolu 14(5) tar-regolament propost, l-arranġamenti 
operazzjonali dettaljati huma mistennija li jiġu ddefiniti permezz ta’ programmi ta’ ħidma 
jew fid-dokumenti relatati mal-proċeduri ta’ aġġudikazzjoni, il-proposta tipprovdi ċarezza 
limitata dwar kif dawn il-proċessi ta’ ppjanar se joperaw fil-prattika fl-oqsma ta’ politika 
kollha. Dan joħloq riskji għall-prestazzjoni u l-konformità tal-infiq għal azzjonijiet ta’ 
solidarjetà u umanitarji, billi s-simplifikazzjoni jaf tagħmel l-eliġibbiltà tal-parteċipanti u 
tal-azzjonijiet inqas ċara għall-benefiċjarji, għar-riċevituri finali u għall-korpi nazzjonali jew 
reġjonali involuti. Għalhekk, aħna nqisu li dawn ir-regoli jenħtieġ li jiġu speċifikati 
direttament fil-proposta. 

31 Aħna ninnutaw li l-Korp Ewropew ta’ Solidarjetà mhuwiex se jibqa’ jeżisti bħala programm 
separat u se jkun biss azzjoni fi ħdan il-programm Erasmus+ ġenerali. Dan għandu mnejn 
inaqqas il-viżibbiltà tiegħu u jaf jaffettwa s-sensibilizzazzjoni tal-pubbliku dwar 
l-implimentazzjoni tiegħu.  

32 Fir-Rapport Speċjali 22/2018 tagħna, ikkomunikajna li “Is-somom f’daqqa, ir-rati fissi u 
l-ispejjeż għal kull unità huma għodod tajbin għas-simplifikazzjoni, iżda jenħtieġ li 
l-Kummissjoni tiżgura li jiġu evitati l-effetti mhux mixtieqa”. Ġbidna l-attenzjoni li “jenħtieġ 
li l-għotjiet maħsuba biex jappoġġaw il-mobbiltà tal-individwi jiġu aġġustati għall-ispejjeż 
ta’ għajxien (għoli tal-ħajja) u ta’ sussistenza tal-pajjiż ospitanti”. Dan mhux dejjem deher li 
kien il-każ, billi xi parteċipanti ddikjaraw li l-għotjiet ma kinux biżżejjed biex ikopru 
l-kostijiet, u dan jista’ jiskoraġġixxi lill-istudenti żvantaġġati milli jieħdu sehem fil-programm. 
Inqisu li jkun ta’ siwi li l-proposta tkun tirrikjedi li l-Istati Membri jindirizzaw din il-problema. 

https://eur-lex.europa.eu/eli/reg/2021/817/oj/mlt
https://eur-lex.europa.eu/eli/reg/2021/888/oj/mlt
https://eur-lex.europa.eu/eli/reg/2021/888/oj/mlt
https://www.eca.europa.eu/mt/publications/SR18_22

Qafas ta’ prestazzjoni 
33 Erasmus+ se jiġi implimentat f’konformità mar-regolament propost dwar il-prestazzjoni18, li 

jistabbilixxi l-qafas ta’ prestazzjoni għall-baġit 2028–2034, inklużi r-regoli għall-monitoraġġ 
u r-rappurtar dwar il-prestazzjoni tal-programmi u l-attivitajiet tal-UE, u r-regoli 
għall-evalwazzjoni tal-programmi. Ir-regolament propost dwar il-prestazzjoni huwa suġġett 
għal Opinjoni separata tal-QEA. F’din it-taqsima nanalizzaw biss elementi magħżula19 
tar-regolament propost dwar il-prestazzjoni li huma relatati direttament ma’ Erasmus+. 

34 Il-proposta għall-programm Erasmus+ ma tispeċifikax l-oqsma ta’ intervent u lanqas 
l-indikaturi tal-prestazzjoni mill-Anness I tal-qafas ta’ prestazzjoni propost li japplikaw 
għall-programm. Madankollu, identifikajna l-qasam ta’ intervent distintiv li ġej għal 
Erasmus +, kif spjegat fid-dettall fit-Tabella 1.  

Tabella 1 | Indikaturi tal-output u tar-riżultati għal qasam ta’ intervent 
relatat ma’ Erasmus+ 

Qasam ta’ 
intervent Indikaturi tal-output Indikaturi tar-riżultati 

120 — Mobbiltà 
tal-apprendiment 

(setturi 
tal-edukazzjoni 

inklużi 
edukazzjoni 

mhux formali u 
informali u 
żgħażagħ) 

— Għadd ta’ membri 
tal-persunal — skont il-ġeneru u 
l-età 

— Għadd ta’ studenti — skont il-
ġeneru, skont l-età, skont l-isfond 
soċjoekonomiku u skont is-setturi 
tal-ħiliet (inkluż l-iSTEM) 

— Għadd ta’ parteċipanti f’attivitajiet 
li jippromwovu direttament il-valuri 
tal-UE, irawmu s-solidarjetà u 
l-involviment tas-soċjetà ċivili 

— Sehem ta’ parteċipanti li jqisu li 
bbenefikaw mill-parteċipazzjoni 
tagħhom 

— Sehem ta’ parteċipanti li jqisu li 
żiedu l-kompetenzi ewlenin 
tagħhom 

— Sehem ta’ parteċipanti li jqisu li 
għandhom sens ta’ appartenenza 
Ewropew akbar 

Sors: il-QEA, abbażi tal-Anness I tar-regolament propost dwar il-prestazzjoni.  

35 L-indikaturi taħt dan il-qasam ta’ intervent juru dgħufijiet ewlenin fil-qafas ta’ prestazzjoni 
propost. L-indikaturi tal-output prinċipalment jittraċċaw il-parteċipazzjoni, u l-indikaturi 
tar-riżultati huma fil-biċċa l-kbira bbażati fuq il-perċezzjoni. Filwaqt li jikkonfermaw li 
l-attivitajiet seħħew u l-parteċipanti rrappurtaw esperjenzi pożittivi, ma jurux titjib la fl-eżiti 
tal-apprendiment, u lanqas fi kwalunkwe effettività oħra ta’ intervent, bħal eżiti edukattivi 
sostnuti, kontribut għall-miri tal-edukazzjoni tal-UE, jew titjib fis-sistemi edukattivi. 

 
18 COM(2025) 545. 

19 COM/2025/549, it-Taqsima 5 tal-memorandum ta’ spjegazzjoni u l-Premessa 44. 

https://eur-lex.europa.eu/legal-content/MT/TXT/PDF/?uri=CELEX:52025PC0545
https://eur-lex.europa.eu/legal-content/MT/TXT/?uri=CELEX:52025PC0545
https://eur-lex.europa.eu/legal-content/mt/TXT/?uri=COM%3A2025%3A549%3AFIN

36 Identifikajna wkoll oqsma ta’ intervent addizzjonali li għandhom mnejn ikunu ta’ xi 
rilevanza għal Erasmus+, pereżempju l-oqsma ta’ intervent: 116 “Titjib tal-aċċess 
tal-persuni b’diżabbiltà għall-edukazzjoni”; 117 “Titjib tal-aċċess ta’ komunitajiet 
emarġinati bħar-Rom għall-edukazzjoni”; 119 “Taħriġ tal-għalliema – livell edukattiv mhux 
speċifikat”; 136 “Edukazzjoni u apprendiment mhux formali u informali (minbarra 
l-infrastrutturi)”; u 137 “Volontarjat”. Madankollu, mhuwiex ċar jekk dawn l-indikaturi 
addizzjonali humiex se jintużaw ukoll għall-monitoraġġ u l-valutazzjoni tal-prestazzjoni ta’ 
Erasmus+. In-nuqqas ta’ sett ta’ indikaturi ddefiniti b’mod ċar u obbligatorju, flimkien 
man-natura ta’ spiss vaga u interpretattiva tal-oqsma ta’ intervent20, ifisser li Stati Membri 
differenti jistgħu japplikaw oqsma ta’ intervent u indikaturi differenti għal attivitajiet 
kumparabbli. Dan, kieku, jimmina l-kumparabbiltà fost l-Istati Membri u jdgħajjef 
l-aggregazzjoni tal-informazzjoni dwar il-prestazzjoni fil-livell tal-UE. 

37 Fir-Rapport Analitiku 03/2025 tagħna indikajna li l-oqfsa ta’ prestazzjoni jenħtieġ li jkopru 
wkoll ir-riżultati u l-impatti, aktar milli l-outputs biss. F’dan il-kuntest ninnutaw ukoll l-appell 
tal-Parlament fir-Riżoluzzjoni tiegħu tas-16 ta’ Jannar 2024 “għal bilanċ aħjar bejn objettivi 
kwantitattivi (l-għadd ta’ benefiċjarji u proġetti appoġġati) u kwalitattivi fil-programm”.  

38 In-nuqqas ta’ indikaturi tal-prestazzjoni kwantitattivi u kwalitattivi ddefiniti b’mod ċar, 
flimkien man-nuqqas ta’ mekkaniżmi ta’ evalwazzjoni tal-impatt, u ma’ dgħufijiet 
fl-aggregazzjoni tad-data, ifixkel it-twettiq ta’ valutazzjoni effettiva tal-prestazzjoni 
tal-attivitajiet kollha appoġġati minn Erasmus+.  

39 Intennu s-sejbiet tagħna mir-Rapport Speċjali Nru 22/2018 tagħna, fejn enfasizzajna li l-
“kejl tal-prestazzjoni tal-azzjoni “Mobbiltà” ta’ Erasmus+ għandu xi dgħufijiet f’ċerti oqsma 
ewlenin”, b’mod partikolari fit-tfassil u l-kejl tal-indikaturi stabbiliti fir-Regolament (UE) 
Nru 1288/2013 u l-fatt li l-fondi ma ġewx allokati abbażi tal-prestazzjoni fil-passat. 
Għalhekk, ir-regolament propost dwar il-prestazzjoni ma jurix b’mod ċar kif dawn 
id-dgħufijiet se jiġu indirizzati. 

40 F’dak l-istess rapport speċjali ddikjarajna wkoll li ma kienx ċar kif il-proġetti ta’ mobbiltà 
taħt Erasmus+ għenu biex tintlaħaq il-mira dwar l-edukazzjoni terzjarja tal-UE u, anke jekk 
fil-fatt ikkontribwew, kif dak il-kontribut seta’ jiġi distint minn dak ta’ azzjonijiet oħra, kemm 
nazzjonali kif ukoll tal-UE, u kif seta’ jitkejjel separatament. Aħna ninnutaw li l-Anness I tal-
qafas ta’ prestazzjoni propost jinkludi l-qasam ta’ Intervent 114 “Edukazzjoni terzjarja” taħt 
il-qasam ta’ politika Edukazzjoni. Madankollu, ir-regolament dwar qafas ta’ prestazzjoni 
propost ma jipprovdix biżżejjed informazzjoni biex aħna nesprimu opinjoni dwar jekk 

 
20 L-Opinjoni 10/2026. 

https://www.eca.europa.eu/mt/publications?ref=rv-2025-03
https://www.europarl.europa.eu/doceo/document/TA-9-2024-0007_MT.html
https://www.eca.europa.eu/mt/publications/SR18_22
https://eur-lex.europa.eu/eli/reg/2013/1288/oj/mlt
https://eur-lex.europa.eu/eli/reg/2013/1288/oj/mlt
https://eur-lex.europa.eu/legal-content/MT/TXT/PDF/?uri=CELEX:52025PC0545
https://eur-lex.europa.eu/legal-content/MT/TXT/?uri=CELEX%3A52025PC0545
https://www.eca.europa.eu/mt/publications/OP-2026-10

id-dgħufijiet identifikati f’dak ir-rapport speċjali humiex se jiġu indirizzati fil-qafas ta’ 
prestazzjoni l-ġdid.  

41 Rigward l-allokazzjoni ta’ fondi abbażi tal-prestazzjoni, aħna ninnutaw li l-prestazzjoni hija 
t-tielet kriterju għall-allokazzjoni ta’ fondi taħt ġestjoni indiretta fl-Istati Membri 
fl-Artikolu 12(2) tar-regolament propost. Fir-Rapport Speċjali Nru 22/2018 tagħna dwar 
Erasmus+, konna kkritikajna l-fatt li l-prestazzjoni kienet titkejjel prinċipalment permezz ta’ 
inputs u outputs, u ma kinitx tieħu inkunsiderazzjoni l-eżiti u l-impatt b’mod suffiċjenti. 
Minħabba li r-regolament propost jistipula li se jkun biss aktar tard li l-Kummissjoni se 
tiddefinixxi aktar dettalji u kalkoli ta’ bażi għal dan il-kriterju, għadna ma nistgħux nesprimu 
fehma dwar jekk dan huwiex se jkompli jkun dgħufija fl-allokazzjoni tal-fondi. 

42 Intennu21 wkoll li, minn perspettiva ta’ prestazzjoni, il-finanzjament mhux marbut 
mal-kostijiet jaf ma jkunx l-aktar mekkaniżmu ta’ finanzjament xieraq f’ċerti każijiet billi fih 
innifsu mhuwiex ibbażat fuq il-prestazzjoni.  

Konformità, trasparenza, akkontabbiltà u 
traċċabbiltà tal-infiq 

43 Preċedentement, aħna ddikjarajna22 li l-azzjonijiet iffinanzjati mill-Erasmus, bħall-għotjiet 
għall-istudenti, huma fost il-kategoriji ta’ nfiq li aħna nqisu li huma ta’ riskju baxx, b’rata ta’ 
żball stmata ta’ taħt it-2 %. 

44 Il-pagamenti kollha taħt Erasmus+ se jkunu regolati mir-Regolament Finanzjarju, li jirrikjedi 
li l-fondi jkunu traċċabbli permezz ta’ impenji, pagamenti u rekords kontabilistiċi, kif ukoll 
permezz ta’ sorveljanza minn korpi tal-awditjar u ta’ kontra l-frodi bħalma huma l-QEA, 
l-Uffiċċju tal-Prosekutur Pubbliku Ewropew u l-Uffiċċju Ewropew ta’ Kontra l-Frodi. Dan 
kollu huwa indikat fil-Premessa 39 tar-regolament propost.  

45 Il-Kummissjoni tipproponi wkoll li jitkomplew is-sistemi attwali ta’ ġestjoni u kontroll, 
bl-involviment ta’ erba’ entitajiet prinċipali: awtorità nazzjonali, aġenzija nazzjonali, korp 
tal-awditjar indipendenti u l-Kummissjoni. L-Artikolu 22(3) tar-regolament propost jirreferi 
għall-koordinazzjoni tal-arranġamenti ta’ kontroll abbażi tal-prinċipju ta’ awditu uniku. Dan 

 
21 Ir-Rapport Analitiku 02/2025 dwar it-tagħlimiet li għandhom jittieħdu mid-dgħufijiet tal-RRF, u r-

Rapport Analitiku 03/2025. 

22 Id-diskors minn Tony Murphy, il-President tal-Qorti Ewropea tal-Awdituri. Preżentazzjoni 
tar-Rapport Annwali 2022 tal-QEA, Kumitat għall-Kontroll tal-Baġit — il-Parlament Ewropew, il-
5 ta’ Ottubru 2023. 

https://www.eca.europa.eu/mt/publications/SR18_22
https://eur-lex.europa.eu/eli/reg/2024/2509/oj/mlt
https://www.eca.europa.eu/mt/publications/RV-2025-02
https://www.eca.europa.eu/mt/publications/RV-2025-03
https://www.eca.europa.eu/ECAPublications/AR-2022-speech-CONT/AR-2022-speech-CONT_MT.pdf

ifisser li l-Kummissjoni u l-awtoritajiet tal-awditjar jenħtieġ li jevitaw li jiċċekkjaw l-istess 
nefqa, bil-ħsieb li jitnaqqsu l-ispejjeż tal-awditjar u l-piż amministrattiv fuq il-benefiċjarji. 
Fl-Opinjoni 02/2004 tagħna, iddikjarajna li23, biex ikun effettiv, il-qafas ta’ kontroll jirrikjedi 
li n-nefqa tiġi vverifikata bl-użu tal-istess standards u kontrolli li għandhom jiġu applikati, 
dokumentati u rrappurtati b’mod miftuħ u trasparenti, li jippermetti li l-partijiet kollha 
tas-sistema jkunu jistgħu jużaw ir-riżultati u jserrħu fuqhom. 

46 Skont il-proposta, il-finanzjament lill-benefiċjarji se jkollu jiġi żborżat abbażi ta’ 
finanzjament mhux marbut mal-kostijiet jew, “meta jkun meħtieġ”, opzjonijiet ta’ kostijiet 
issimplifikati (il-paragrafu 08). Madankollu, il-proposta mhijiex ċara dwar iċ-ċirkustanzi li 
fihom l-opzjonijiet ta’ kostijiet issimplifikati jkunu meħtieġa. Intennu wkoll li l-finanzjament 
mhux marbut mal-kostijiet jaf ma jkunx l-aktar mekkaniżmu ta’ finanzjament xieraq f’ċerti 
każijiet, b’mod partikolari meta ma jkunx appoġġat minn indikaturi robusti tar-riżultati (ara 
l-paragrafu 34) u metodi sodi ta’ attribuzzjoni (ara l-paragrafu 40). Fid-dawl tas-sejbiet 
tal-awditjar tagħna dwar l-RRF (ir-Rapport Analitiku 02/2025 u r-Rapport 
Analitiku 03/2025), dan il-mod ta’ finanzjament huwa nieqes mit-trasparenza u għandu 
arranġamenti dgħajfa ta’ akkontabbiltà u kontroll. Jenħtieġ li jkun hemm ukoll aktar ċarezza 
dwar l-użu ta’ mekkaniżmi ta’ finanzjament, li jagħtu lok għal verifikazzjoni oġġettiva u 
ċertezza legali, speċjalment fil-każ ta’ finanzjament mhux marbut mal-kostijiet, u dwar 
ir-rwoli u r-responsabbiltajiet rispettivi meħtieġa fil-livell tal-UE u dak nazzjonali, biex 
jinkiseb livell sodisfaċenti ta’ konformità, ġestjoni finanzjarja tajba, trasparenza u 
traċċabbiltà fil-mod kif jintefqu l-fondi.  

47 Ir-regolament propost jippermetti rimborż ibbażat fuq il-kostijiet eliġibbli reali bħala 
eċċezzjoni għall-applikazzjoni obbligatorja ta’ finanzjament mhux marbut mal-kostijiet jew 
ta’ opzjonijiet ta’ kostijiet issimplifikati, meta jitqies li l-objettivi ta’ azzjoni ma jkunux 
jistgħu jinkisbu mod ieħor. Madankollu, il-proposta ma tipprovdi l-ebda dettall ulterjuri biex 
tiggwida l-valutazzjoni dwar meta l-kostijiet eliġibbli reali għandhom jintużaw għal rimborż. 
Barra minn hekk, ninnutaw li din l-eċċezzjoni hija proposta għal programmi Erasmus+ taħt 
ġestjoni diretta jew indiretta mill-Kummissjoni u mhux għal programmi taħt ġestjoni 
kondiviża mal-Istati Membri, pereżempju, il-Fond Ewropew24.  

48 Madankollu, u irrispettivament mill-opzjonijiet ta’ twassil u finanzjament li fl-aħħar mill-
aħħar jintużaw, nenfasizzaw l-importanza li jkun hemm fiċ-ċert livell sodisfaċenti ta’ 
konformità, trasparenza, akkontabbiltà u traċċabbiltà, kif ukoll ġestjoni finanzjarja tajba 
fir-rigward ta’ kif jintefqu l-fondi. 

 
23 L-Opinjoni 02/2004 dwar il-mudell ta’ awditu uniku. 

24 L-Opinjoni 09/2026 dwar il-Fond Ewropew. 

https://www.eca.europa.eu/mt/publications/RV-2025-02
https://www.eca.europa.eu/mt/publications/RV-2025-03
https://www.eca.europa.eu/mt/publications/RV-2025-03
https://www.eca.europa.eu/Lists/ECADocuments/OP04_02/OP04_02_EN.PDF
https://www.eca.europa.eu/mt/publications/OP-2026-09

49 L-entitajiet li bbenefikaw minn finanzjament taħt Erasmus+ fil-perjodu 2021–2023 kienu 
parti mill-kampjun fir-Rapport Speċjali 11/2025 tagħna dwar it-trasparenza 
tal-finanzjament li jingħata mill-UE lill-NGOs. Ir-Rakkomandazzjoni 2 ta’ dan ir-rapport 
irreferiet għall-informazzjoni ddivulgata fis-Sistema ta’ Trasparenza Finanzjarja u 
rrakkomandat li “jenħtieġ li l-Kummissjoni ttejjeb il-kompletezza u l-puntwalità tagħha. Dan 
billi żżid il-frekwenza tal-aġġornamenti u tkopri r-riċevituri ta’ fondi mill-UE tat-tieni livell 
għall-ġestjoni diretta u indiretta”. Fir-regolament propost, ma identifikajna l-ebda 
dispożizzjoni li tkun tindirizza din il-kwistjoni fir-rigward tal-azzjonijiet iffinanzjati minn 
Erasmus+. F’dan il-kuntest ninnutaw ukoll l-istedina tal-Parlament fir-Riżoluzzjoni tiegħu 
tas-16 ta’ Jannar 2024 “[biex] tikkoreġi t-trasparenza u l-użabbiltà limitati tat-taqsima 
tar-riżultati “Proġetti ffinanzjati taħt dan is-suġġett” fil-portal għall-opportunitajiet ta’ 
finanzjament u offerti, sabiex il-partijiet ikkonċernati jkunu jistgħu jniżżlu d-data ħalli 
janalizzaw il-karatteristiċi ta’ proġetti ta’ suċċess u rrifjutati f’termini ta’ organizzazzjoni, 
ammonti tal-baġit, pajjiż ewlieni tal-proġett jew tip ta’ proġett”. 

Mandat tal-awditjar tal-QEA 
50 Id-drittijiet tal-awditjar tagħna jissemmew fil-Premessa 39 tar-regolament propost, li 

tiddikjara li kwalunkwe persuna jew entità li tirċievi fondi tal-UE trid tikkoopera bis-sħiħ 
fil-protezzjoni tal-interessi finanzjarji tal-UE, tagħti d-drittijiet u l-aċċess meħtieġa, fost 
oħrajn, lill-Qorti Ewropea tal-Awdituri u tiżgura li kull parti terza involuta 
fl-implimentazzjoni tal-fondi tal-UE tagħti drittijiet ekwivalenti. 

51 Ir-regolament propost huwa bbażat fuq it-TFUE, u ladarba jiġi adottat, ir-Regolament 
Finanzjarju se jkopri l-implimentazzjoni tiegħu. Dan se jagħti mandat komprensiv lill-QEA 
biex tawditja r-regolarità tan-nefqa tal-UE, kif ukoll is-solidità tal-ġestjoni finanzjarja 
tal-politiki u l-programmi kollha tal-UE.  

52 Dan id-dritt jestendi wkoll għar-riċevituri finali tal-fondi minn Erasmus+, u b’hekk jara li żgur 
ikun hemm sorveljanza komprensiva. Biex ir-riċevituri finali żgur jikkonformaw ma’ obbligi 
speċifiċi rigward id-drittijiet tal-awditjar tagħna, nirrakkomandaw li l-Kummissjoni tirrikjedi 
li l-obbligi li jirriżultaw minn ftehim ta’ għotja tal-UE jiġu riflessi wkoll fil-ftehimiet kollha li 
l-benefiċjarji jikkonkludu ma’ partijiet terzi, jew għall-inqas fir-regoli li jikkomunikaw lil 
partijiet terzi. 

53 L-Artikolu 13 tal-proposta jirreferi għal “pajjiżi terzi” assoċjati u jsemmi “d-drittijiet 
tal-Unjoni li tiżgura ġestjoni finanzjarja tajba u li tħares l-interessi finanzjarji tagħha”, kif 
previst mir-Regolament (UE, Euratom) 2024/2509 u r-Regolament (UE, Euratom) 
Nru 883/2013, u l-infurzar ta’ “deċiżjonijiet li jimponu obbligu pekunarju abbażi 
tal-Artikolu 299 TFUE, kif ukoll is-sentenzi u l-ordnijiet tal-Qorti tal-Ġustizzja tal-Unjoni 

https://www.eca.europa.eu/mt/publications/SR-2025-11
https://www.europarl.europa.eu/doceo/document/TA-9-2024-0007_MT.html
https://eur-lex.europa.eu/eli/treaty/tfeu_2016/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2013/883/oj/mlt
https://eur-lex.europa.eu/eli/reg/2013/883/oj/mlt

Ewropea”. Madankollu, l-Artikolu 13 ma jsemmix b’mod espliċitu d-drittijiet tal-awditjar 
tal-QEA, għall-kuntrarju tal-Artikolu 31 tar-Regolament Erasmus+ ta’ bħalissa u l-Artikolu 28 
tar-Regolament (UE) 2021/888. Dan ifisser li l-Artikolu 13 tar-regolament propost jaf ma 
jkunx qed jiċċara biżżejjed, lill-qarrejja f’“pajjiżi terzi” li jkunu suġġetti għar-regoli, il-firxa 
tad-drittijiet tal-awditjar tal-QEA. Dan ir-riskju jista’ jiġi indirizzat billi jiġu inklużi klawżoli 
tal-awditjar fil-proposta leġiżlattiva, kif ukoll fi kwalunkwe ftehim ta’ delega li tiffirma 
l-Kummissjoni.  

Din l-Opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha 
tas-26 ta’ Frar 2026. 

 Għall-Qorti tal-Awdituri 

  

 Tony Murphy 
 Il-President 

https://eur-lex.europa.eu/eli/reg/2021/817/oj/mlt
https://eur-lex.europa.eu/eli/reg/2021/888/oj/mlt

Anness I — Lista ta’ pubblikazzjonijiet tal-QEA li 
ġew ikkonsultati fit-tħejjija ta’ din l-Opinjoni 

Rapporti Annwali 

Ir-Rapporti annwali dwar l-implimentazzjoni tal-baġit tal-UE — għas-snin finanzjarji 2020–
2024  

Ir-Rapporti annwali dwar l-aġenziji tal-UE għas-snin finanzjarji 2020–2024  

Rapporti speċjali 

Ir-Rapport Speċjali 11/2025: It-trasparenza tal-finanzjament li jingħata mill-UE 
lill-NGOs — Minkejja li sar progress, l-istampa ġenerali għadha mhijiex affidabbli 

Ir-Rapport Speċjali 11/2023: Appoġġ mill-UE għad-diġitalizzazzjoni tal-iskejjel 

Ir-Rapport Speċjali 10/2021: L-integrazzjoni tal-perspettiva tal-ġeneri fil-baġit tal-UE: wasal 
iż-żmien li l-kliem jissarraf f’azzjoni 

Ir-Rapport Speċjali 22/2018: Mobbiltà taħt Erasmus+: Miljuni ta’ parteċipanti u Valur 
Miżjud Ewropew multidimensjonali, iżda jeħtieġ li jsir aktar titjib fil-kejl tal-prestazzjoni 

Rapporti Analitiċi 

Ir-Rapport Analitiku 03/2025: Opportunitajiet għall-Qafas Finanzjarju Pluriennali ta’ wara 
l-2027 

Ir-Rapport Analitiku 02/2025: Orjentazzjoni lejn il-prestazzjoni, obbligu ta’ rendikont u 
trasparenza — tagħlimiet li għandhom jittieħdu mid-dgħufijiet tal-RRF 

Ir-Rapport Analitiku 01/2024: Azzjonijiet tal-UE li jindirizzaw it-traineeships għaż-żgħażagħ 

Ir-Rapport Analitiku 03/2021: Kontribuzzjonijiet finanzjarji pprovduti mill-pajjiżi mhux 
tal-UE lill-Unjoni Ewropea u lill-Istati Membri 

Ir-Rapport Analitiku 02/2021: Azzjonijiet li ttieħdu mill-UE biex jiġi indirizzat il-livell baxx ta’ 
ħiliet diġitali 

Annessi 

https://www.eca.europa.eu/mt/publications/SR-2025-11
https://www.eca.europa.eu/mt/publications/SR-2023-11
https://www.eca.europa.eu/mt/publications/SR21_10
https://www.eca.europa.eu/mt/publications/SR18_22
https://www.eca.europa.eu/mt/publications?ref=rv-2025-03
https://www.eca.europa.eu/mt/publications/RV-2025-02
https://www.eca.europa.eu/mt/publications/RV-2024-01
https://www.eca.europa.eu/mt/publications/RW21_03
https://www.eca.europa.eu/mt/publications/RW21_02

Ir-Rapport Analitiku 01/2018: Future of EU finances: reforming how the EU budget 
operates (briefing paper) 

Opinjonijiet 

L-Opinjoni 11/2026: dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm AgoraEU għall-perjodu 2028–2034, u li jħassar 
ir-Regolamenti (UE) 2021/692 u (UE) 2021/818 (COM(2025)550 final) 

L-Opinjoni 10/2026: dwar il-proposta għal Regolament tal-Parlament Ewropew u tal-Kunsill 
li jistabbilixxi qafas ta’ traċċar u ta’ prestazzjoni tan-nefqa baġitarja u regoli orizzontali oħra 
għall-programmi u għall-attivitajiet tal-Unjoni (COM(2025)545 final) 

L-Opinjoni 09/2026: rigward il-proposta għal regolament tal-Parlament Ewropew u 
tal-Kunsill li jistabbilixxi l-Fond Ewropew għal koeżjoni ekonomika, soċjali u territorjali kif 
ukoll għall-agrikoltura u l-qasam rurali, għas-sajd u l-affarijiet marittimi, għall-prosperità u 
għas-sigurtà għall-perjodu 2028–2034 u li jemenda r-Regolament (UE) 2023/955 u 
r-Regolament (UE, Euratom) 2024/2509) (COM(2025) 565 final/2) 

L-Opinjoni 08/2026: dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm għas-Suq Uniku u d-Dwana għall-perjodu 2028–2034, u li jħassar 
ir-Regolamenti (UE) 2021/444, (UE) 2021/690, (UE) 2021/785, (UE) 2021/847 u 
(UE) 2021/1077 (COM(2025) 590 final). 

L-Opinjoni 07/2026: dwar il-proposta għal Regolament tal-Parlament Ewropew u tal-Kunsill 
li jistabbilixxi l-Ewropa Globali [COM(2025) 551 final] 

L-Opinjoni 06/2026: dwar il-proposta għal Regolament tal-Parlament Ewropew u tal-Kunsill 
dwar il-Mekkaniżmu tal-Unjoni għall-Protezzjoni Ċivili u l-appoġġ tal-Unjoni 
għall-preparatezza u r-rispons għal emerġenzi tas-saħħa, u li jħassar 
id-Deċiżjoni Nru 1313/2013/UE (Mekkaniżmu tal-Unjoni għall-Protezzjoni Ċivili) 
(COM(2025) 548 final) 

L-Opinjoni 05/2026: dwar il-proposti għal Regolament tal-Parlament Ewropew u tal-Kunsill 
li jistabbilixxi l-kundizzjonijiet għall-implimentazzjoni tal-appoġġ tal-Unjoni lill-Politika 
Agrikola Komuni għall-perjodu mill-2028 sal-2034 u għal Regolament li jemenda 
r-Regolament (UE) Nru 1308/2013 fir-rigward tal-iskema tal-frott, il-ħxejjex u l-ħalib 
fl-iskejjel (“l-iskema għall-iskejjel tal-UE”), l-interventi settorjali, [.], ir-regoli dwar 
id-disponibbiltà tal-provvisti fi żmien ta’ emerġenzi u kriżi serja u garanziji (COM(2025) 553 
u 560) 

L-Opinjoni 04/2026: dwar il-proposta għal Deċiżjoni dwar is-sistema tar-riżorsi proprji 
tal-Unjoni Ewropea (COM(2025) 574 final) 

https://www.eca.europa.eu/mt/publications/Briefing_paper_MFF
https://www.eca.europa.eu/mt/publications/OP-2026-11
https://www.eca.europa.eu/mt/publications/OP-2026-10
https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-08
https://www.eca.europa.eu/mt/publications/OP-2026-07
https://www.eca.europa.eu/mt/publications/OP-2026-06
https://www.eca.europa.eu/mt/publications/OP-2026-05
https://www.eca.europa.eu/mt/publications/OP-2026-04


23 

 

L-Opinjoni 03/2026: dwar il-proposta għal Regolament tal-Kunsill li jistabbilixxi l-qafas 
finanzjarju pluriennali għas-snin mill-2028 sal-2034 (COM(2025) 571 final) 

L-Opinjoni 02/2026: dwar il-proposta għal regolament tal-Parlament Ewropew u tal-Kunsill 
li jistabbilixxi Orizzont Ewropa, il-Programm Qafas għar-Riċerka u l-Innovazzjoni, 
għall-perjodu 2028–2034, li jistabbilixxi r-regoli tiegħu għall-parteċipazzjoni u 
d-disseminazzjoni, u li jħassar ir-Regolament (UE) 2021/695 (COM(2025) 543 final) 

L-Opinjoni 01/2026: rigward il-proposta għal Regolament tal-Parlament Ewropew u 
tal-Kunsill dwar l-istabbiliment tal-Fond Ewropew għall-Kompetittività (“FEK”), inkluż 
il-programm speċifiku għal attivitajiet ta’ riċerka u innovazzjoni fid-difiża, li jħassar 
ir-Regolamenti (UE) 2021/522, (UE) 2021/694, (UE) 2021/697, (UE) 2021/783, li jħassar 
id-dispożizzjonijiet tar-Regolamenti (UE) 2021/696, (UE) 2023/588, u li jemenda 
r-Regolament (UE) [EDIP] (SEC(2025) 555 final; SWD(2025) 555 final; SWD(2025) 556 final) 

L-Opinjoni 02/2024: dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm għall-Industrija tad-Difiża Ewropea u qafas ta’ miżuri biex jiġu 
żgurati d-disponibbiltà u l-provvista f’waqthom ta’ prodotti tad-difiża (EDIP) 

Opinjoni 02/2004: dwar il-mudell ta’ ’awditu uniku’ (u proposta għal qafas Komunitarju ta’ 
kontroll intern)  

https://www.eca.europa.eu/mt/publications/OP-2026-03
https://www.eca.europa.eu/mt/publications/OP-2026-02
https://www.eca.europa.eu/mt/publications/OP-2026-01
https://www.eca.europa.eu/mt/publications/OP-2024-02
https://www.eca.europa.eu/Lists/ECADocuments/OP04_02/OP04_02_EN.PDF

Abbrevjazzjonijiet 
Abbrevjazzjoni Definizzjoni/Spjegazzjoni 

EVHAC Korp Volontarju Ewropew ta’ Għajnuna Umanitarja 

KES Korp Ewropew ta’ Solidarjetà 

QFP Qafas finanzjarju pluriennali 

TFUE Trattat dwar il-Funzjonament tal-Unjoni Ewropea 

Glossarju 
Terminu Definizzjoni/Spjegazzjoni 

Benefiċjarju Persuna fiżika jew ġuridika li tirċievi għotja jew selfa mill-baġit tal-UE 
biex timplimenta proġett jew programm. 

Erasmus+ 
Programm tal-UE li jappoġġa l-edukazzjoni, it-taħriġ, iż-żgħażagħ u 
l-isport fl-Ewropa, prinċipalment billi jagħti lill-istudenti universitarji 
l-opportunità li jistudjaw u jiksbu esperjenza barra minn pajjiżhom. 

Finanzjament mhux marbut 
mal-kostijiet 

Mudell ta’ implimentazzjoni tal-finanzjament ibbażat fuq l-issodisfar 
tal-kundizzjonijiet legali jew il-kisba tar-riżultati aktar milli l-infiq reali. 

Flessibbiltà tal-baġit 

Mekkaniżmu li jippermetti lill-Kummissjoni tirrialloka 
l-approprjazzjonijiet bejn il-programmi, it-twieqi ta’ politika, jew 
is-snin fi ħdan il-limiti massimi tal-QFP biex twieġeb għall-prijoritajiet li 
qed jinbidlu. 

Ġestjoni diretta 
Ġestjoni ta’ fond jew ta’ programm tal-UE li titwettaq 
mill-Kummissjoni waħedha, għall-kuntrarju ta’ ġestjoni kondiviża jew 
ġestjoni indiretta. 

Ġestjoni finanzjarja tajba Il-ġestjoni tar-riżorsi b’konformità mal-prinċipji tal-ekonomija, 
tal-effiċjenza u tal-effettività. 

Ġestjoni indiretta 
Metodu ta’ implimentazzjoni tal-baġit tal-UE, li permezz tiegħu 
l-Kummissjoni tinkariga lil entitajiet oħra (bħal pajjiżi mhux tal-UE u 
organizzazzjonijiet internazzjonali) b’kompiti ta’ implimentazzjoni. 

L-Uffiċċju Ewropew ta’ Kontra 
l-Frodi 

Il-korp tal-Kummissjoni li jwettaq investigazzjonijiet amministrattivi 
dwar frodi, korruzzjoni u irregolaritajiet li jaffettwaw il-baġit tal-UE. 

L-Uffiċċju tal-Prosekutur 
Pubbliku Ewropew 

Korp indipendenti tal-UE li huwa responsabbli mill-investigazzjoni u 
l-prosekuzzjoni ta’ reati li jaffettwaw l-interessi finanzjarji tal-UE. 

Opzjoni ta’ kostijiet issimplifikati 
Approċċ li jintuża biex jiġi ddeterminat ammont ta’ għotja bl-użu ta’ 
metodi bħal kostijiet unitarji standard, finanzjament b’rata fissa jew 
somom f’daqqa minflok il-kostijiet reali li jkun ġarrab il-benefiċjarju. 

Qafas finanzjarju pluriennali  

Il-pjan ta’ nfiq tal-UE li jistabbilixxi prijoritajiet (ibbażat fuq l-objettivi 
ta’ politika) u limiti massimi, ġeneralment għal perjodu ta’ 7 snin. 
Jipprovdi l-istruttura li fi ħdanha jiġu stabbiliti l-baġits annwali tal-UE, u 
jillimita l-ammont li jintefaq għal kull kategorija ta’ nefqa. 

Regolament Finanzjarju 
Sett prinċipali ta’ regoli li jirregolaw il-mod kif il-baġit tal-UE jiġi 
stabbilit u jintuża, kif ukoll il-proċessi assoċjati bħall-kontroll intern, 
ir-rappurtar, l-awditjar u l-kwittanza. 

Riċevitur finali 
Persuna, jew entità legali, li essenzjalment tibbenefika minn attività 
ffinanzjata mill-UE li tkun inbdiet jew twettqet minn benefiċjarju ta’ 
għajnuna mill-UE. 

Trattat dwar il-Funzjonament 
tal-Unjoni Ewropea 

Trattat ewlieni tal-UE li jiddefinixxi l-kompetenzi istituzzjonali, inklużi 
dawk tal-QEA (l-Artikolu 287) u d-dispożizzjonijiet baġitarji 
(l-Artikoli 310–325). 

Terminu Definizzjoni/Spjegazzjoni 

Valur miżjud tal-UE Valur addizzjonali ġġenerat minn azzjoni tal-UE meta mqabbel ma’ 
azzjoni tal-Istati Membri biss. 

Żball Ir-riżultat ta’ kalkolu żbaljat jew ta’ irregolarità li jirriżultaw minn 
nuqqas ta’ konformità mar-rekwiżiti legali u kuntrattwali. 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6–2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li 
jintalab il-permess direttament mingħand id-detenturi tad-drittijiet tal-awtur. 

dwar l-użu mill-ġdid. 

Il-familja ta’ siti elettroniċi istituzzjonali tal-Unjoni Ewropea, fid-dominju europa.eu, 

KIF TIKKWOTA 

Il-Qorti Ewropea tal-Awdituri, l-Opinjoni 12/2026 “dwar il-proposta għal Regolament 
tal-Parlament Ewropew u tal-Kunsill li jistabbilixxi l-programm Erasmus+ 
għall-perjodu 2028–2034, u li jħassar ir-Regolamenti (UE) 2021/817 u (UE) 2021/888 
(COM(2025) 549 final)”, l-Uffiċċju tal-Pubblikazzjonijiet tal-Unjoni Ewropea, 2026. 

 

https://www.eca.europa.eu/mt/publications/OP-2026-12


 

 

 

 

Din l-Opinjoni, maħruġa skont 
l-Artikolu 287(4) tat-TFUE, li 
jipprevedi konsultazzjoni mal-Qorti 
Ewropea tal-Awdituri fuq talba ta’ 
istituzzjoni oħra tal-UE, tkopri 
r-regolament il-ġdid propost 
għall-programm Erasmus+ adottat 
mill-Kummissjoni Ewropea.  

L-iskop ta’ din l-Opinjoni huwa li 
tipprovdi osservazzjonijiet dwar 
il-fasla, il-governanza, il-qafas ta’ 
prestazzjoni u l-arranġamenti ta’ 
kontroll finanzjarju tal-proposta. Hija 
maħsuba biex tgħin ħalli 
l-programm futur żgur jippromwovi 
ġestjoni finanzjarja tajba, 
akkontabbiltà u valur miżjud 
Ewropew. 

IL-QORTI EWROPEA TAL-AWDITURI 
12, rue Alcide De Gasperi 
1615 Luxembourg 
LUXEMBOURG 
 
Tel. +352 4398-1 
 
Mistoqsijiet: eca.europa.eu/mt/contact 
Sit web: eca.europa.eu 
Media soċjali: @EUauditors 

https://eur-lex.europa.eu/eli/treaty/tfeu_2016/art_287/oj/mlt

